
LA EPiSTOLA DEL APOSTOL
SAN PABLO A 1.OS EFESIOS

Pablo escribe a la iglesia en Efeso

1 Nugo, dur Pablo, 4r jmandaderogui car Jesu-
cristo. Guegue xi hiijxqui pa gu Xij yu cjahni car tzi
ddadyo jiia ca di emeju. Car Tzi Ta jitzi bi mbentsje
di ddajqui nur bbefi-ny, eso, xi nzojqui. Nuya, di
penquiju nar carta-na, nuqueju am hilohuiquiju gui
bbupju jar jfiini Efeso. I cjahniquiju ca Ocja, como
xcu hfiemeju car Jesucristo cja gui teniju. 2 Di 6jpi
cam Tzi Taju jitzi cja co cam Tzi Jmuju Jesucristo,
da moxquigueju pa gui hmupju ra z0 cja da nuquiju
co car tzi jmajte.

Bendiciones espirituales en Cristo

3 Gu mbeniju, te tza ra z6 cam Tzi Taju jitzi, cja
gu Ojpiju mpojcje. Guegue &r Ta cam Tzi ]mu]u Je-
sucristo. Xindo moxcOju por rd nguehca dar yojmu
car Jesucristo. Xi ddajquiju gohtjo ca bendicion cu
1 pehtzi guegue pu jitzi, yojmi car ddadyo nzajqui
ca ya xti pehtziju mbo um tzi muyju. 4 Ante que
di dygti nur mundo, car Tzi Ta jitzi bi juanquigoju
pa gua emeju car Tzi Tta, gue car Jesucristo. Xi
juanquigdju pa gu hmupju guegue pu jitzi, jin te gri
tuju ca dra nttzo, cja pa gohtjo dra z6 cam hmuyje.
5Ya ma yabbu, car Tzi Ta jitzi bi mbentsje du pejni
car Tzi Ttu, car Jesucristo, cja di cjajpi 1 bajtzi cu
to di hfieme-ca. Bi mbeni ncjaps como mi ndo
neguiju. 6 Ra ndo ngu cdr ttijqui cam Tzi Taju jitzi
eso, bi cjagui i bajtziguiju. Guegue mi ndo ne car

Tzi Ttu, pe bi do por ra nguejcoju. Bi ncjapu ga
jogui di perdonaguiju ca ra nttzo ca ndi tuju cja di
nuguiju co ni cdr tzi ttijqui. Por eso, ri ntzohui gu
mbeniju te tza ra zo6 guegue cja gu Ojpiju mpocje,
gohtjo ur tiempo. 7 Car Tzi Ttu ca Ocja bi fon car cji,
bi du por ra nguejcoju, hne bi guti ca ra nttzo ca
xtd gtiju, como bi ndo neguiju. 8 Ncjapu xtd padiju
te tza ngu ga neguiju ca Ocja, nim pa ga jigjqui
car Tzi Ttu. 910 Guejtjo i ddajquiju ddadyo mfeni
cam Tzi Taju jitzi. Xi moxquiju pa Xta ntiendeju,
ya ma yabbu bi mbeni guegue ja dri ddajquiju car
nzajquicajin datjegue. Guejtjo xi ddajquiju mfeni
pa gu ntiendeju ter beh ca da ncja bbu xta guaj nur
mundo. Bbu ya xtru nzudi gohtjo ca i nesta da ncja,
da ttun car cargo car Jesucristo pa da mandadobi
gohtjo yu i cja hua jar mundo, ngu cu bi cja pu jar
jitzi, ngu yu i cja hua jar joy. Guehca bi mben car
Tzi Ta jitzi desde bbu mi ttgti nur mundo. Nu cu
cjeya cu Xi tjoguli, ji mi fadi ja mi ncja car mfeni.

11'Ya ma yabbu, car Tzi Ta jitzi bi juanquigéje
di judioje, pa gua emebije car Tzi Ttu cja gua
yojme-ca. Bi juanquigdje pa di ddajquije hnar
herencia ra tzi z6, yojmi car Tzi Tta. Gue car
Tzi Ta jitzi 1 mbentsje cja i mandado gohtjo yu 1
ncja. 12 Nugoje, di judioje, bbeto xti emeje car
Jesucristo. Como mi cjahniguije ca Ocja, xqui
juanquije ya ma yabbu, cja ndi tghmije ca hnar
hfigjg ca du bbejni pujitzi pa da moxcoje. Car TziTa
jitziya mda yabbu xquimbenidicjaguiibajtziguije,
pa di ttihtzibi guegue cja di ttOjpi mpojcje por ra
ngue yum vidaje.

13 Nuqueju hneje, gui hnahfio cjahniju, jin gui

judioju, gu dy@deju car palabra ca i xijquiju jabu ri
hiieh car nzajqui ca jin da tjegue. I ntjumuy car
palabra-ca. Cja bbu ngu hfiemeju cam Tzi Jmuju
Jesucristo, car Tzi Ta jitzi bi ddahquiju car Espiritu
Santo pa gui yojmu-cd, ncja ngu xqui prometebi cu
to di hfieme car Cristo. Car Espiritu Santo i sirve
ncja hnar sefia, pa dar padiju, cierto, 1 bajtziguiju
caOcja. 14Nuya di yojmu car Espiritu Santo, cja por
ra nguehca, di padiju, cierto ca Ocja da ddajquiju
car herencia ca bi pezquiju pu jitzi. Guegue segue
da moxquigbju hasta bbu xta ntjeju car Jesucristo.
Nubb#, cja da ccuzquiju gohtjo ca ra nttzo ca dinuju
menta di bbupju hua jar joy. Bbu xta ncja-ca, gu
hmupju ca Ocja gohtjo ur tiempo, gu ndo xojtibiju
cja gu 6jpiju mpojcje, como ra ndo nzedi guegue cja
rd ngu cdr tzi ttijqui.

Pablo pide a Dios que dé sabiduria a los
creyentes
15 Nugo, ya xtd gde ja ncja gri hfiemeju cam Tzi
Jmuju Jesus, cja co ja ncja gri madiju cu ddaa cu xi
hfieme hneje, como guejti-cu 1 bajtzi ca Ocja. 16 Bbu
di nzoh ca Ocja, di mbenquiju, dé di Ojpi cjamadi
por ra nguehqueju. 17 D1 6jpi cam Tzi Taju jitzi da
ddahquijujogui mfeni pa da ngujqui ca grimeyaju
cam TziJmuju, guejtjo pa guintiendeju jaincja nur
ddadyo hmuy xi ddajquiju. Ca xta cuatiju jar dye
car Jesucristo, ya xti padiju, te tza ra z6 cam Tzi
Taju jitzi. 18 Di Gjpi ca Ocja pa mas da ndo yoti car
jiahtzi mbo ir tzi muyju, pa gui ntiendeju, guegue
xi nzohquija cja xi cjahqui i bajtziquiju. Por ra
nguehca, da jogui gui hmupju jar jitzi pa jabu bi
pezquiju car herencia ca da uni géhtjo yu to i eme.

Dra tzi z6 car herencia-ca. 19-20 Guejtjo di 6jpi cam
Tzi Taju da ujtiquiju te tza ra nzch car poder. Co ni
car poder cam Tzi Taju ba joguiguiju cam hmuyju,
pa gu cjaju ncja ngu ga ne guegue. Bbu ya xqui du
car Cristo, car Tzi Ta jitzi bi xotzi co ni car ttzedi,
cja pé bi zix pu jitzi. Bi hiiix pu jabu bi jubi pa da
mox car jmandado. Nugoju, como Xtu emeju car
Jesucristo, i bbu mbo um muyju mismo car ttzedi ca
Ocja ca bi xox car Cristo. 21 Cja nuya bi juh pu jitzi
car Jesucristo, i mandadobi gohtjo cu 1 pehtzi qui
cargo hua jar joy, cja co hneje gohtjo ca dngele cu bi
mandado pu jitzi. Guegue i tapi gohtjo cu ddaa cu i
jaicargo, cja co gohtjo cu i ttihtzibi. Cja bbu pé xta
ttate ddadyo nur mundo, guegue pé da mandado
pu hneje. 22-23 Car Tzi Ta jitzi xi un cdr cargo car
Jesucristo pa da mandadobi gohtjo yu 1 cja hua
jar joy. Guejtjo ér Jmu gohtjo yu cjahni yu 1 eme.
Guegue i jiigjmi nér fia hnar cjahni, cja nugoju,
ncjahmu di cjaju car cuerpo guegue. I nesta da
yojmingr fia co nér cuerpo pa da hmuh carnzajqui
hnar cjahni, cja da hfidni. Nugoju, di ncjagoju pu
hneje, di mfoxju car Cristo, cja di yojmu-ca, pa da
nigui hua jar mundo ja i ncja guegue. Guegue car
Cristo i mandadobi gohtjo yu i cja hua jar mundo,
cja 1 ungui nzajqui. Guejtjo ri hfieh car Cristo
car ddadyo nzajqui ca di pehtziju. Ca dar yojmu
guegue, jin te 1 bbetiguiju.

Salvos por el amor de Dios

2

1 Nuqueju, gui hermanoju jin gui judioju, ya
Xqui yojmu car Jesucristo cja ya xqui pehtziju car

nzajqui ca ri hiie guegue. Nu cu cjeya cu Xi tjogui,
ji mi cjahniquiju ca Ocja. Ya xqui jiequiju pa gui
bbediju, como mdar ndo nttzo quir vidaju. 2Segue
ngui gtiju cosa ra nttzo, ncja ngu cu pe dda cjahni
ca i I mejti ca Ocja. Mi mandadoquiju ca Jin Gui
Jo, cja nuca guejtjo i mandadobi qui minga-angele
cu 1 ntextihui ca Ocja. Gue]t1 cua cjahni cu 1 tendi
nuar mundo, 1 bbujtiju ér dye guegue, por eso jin
gui ne da dygijtiju ca i man ca Ocja. 3 Hnequigoje,
di judioje, ndi bbupje ncjapu ca hnar tiempo ca
Xi tjogui, bbu ji bbe ndi emeje car Jesucristo. Ndi
gtije ca ndi netsjeje, mi egui cam nttzomfenije.
Mar nttzo cam hmuyje, cja mir ntzéhui di ttajquije
hnam castigoje dra ngu. Ndi ncjaje ncja ngu cu
pe dda cjahni cu ji { bajtzi ca Ocja. 4 Nu car Tzi
Ta jitzi bi ndo juiguiju cja bi neguiju, di gohtjoju,
cja bi mbeni di moxquiju gohtjo co car tzi ttijqui.
5 Nugdju, ji ndi joju guegue, cja ya xi ndar ma gua
bbediju, como mar ndo nttzo ca ndi gtiju. Nu car
Tzi Ta jitzi bi mOxquiju co car tzi ttijqui. Bi gaxqul]u
pw jabu ndi bbupju. Cja nuya, ca xta cuatiju jar
dye car Jesucristo, car Tzi Ta jitzi xi ddajquiju
hnar ddadyo nzajqui, ncja ngu ca bi un car Cristo
bbu mi cjajpi bi jfia 4r jiia. © Bbu mi nantzi car
Jesucristo, ncjahmu du jfia um jiiaju hneje, como
di yojmu guegue. Cja nuya i ccajtiguiju ca Ocja
ncjahmu ya xtd tzgniju nu jitzi, como di yojmu ca
hnaa ca bi juh pu jar jogui dye car Tzi Ta. Eso,
ncjahmu ya xti jupju hnanguadi pu jabu bi bbuh
cam Tzi Jmuju. 7 Bbu Xta zgh car pa bbu xta nigui
car Cristo cja gu mpejniju-ca, nubbu ntjumuy gu
hmupju guegue gohtjo ur tiempo. Nubbu, xta fadi

te tza nguineguiju ca Ocja, cja por ra nguehca xca
nguxquiju co ni cdr tzi ttijqui, da tsjojtibi gohtjo cu
cjeyacuba gje. 89 Gui mbenijuy, jin te xcu dygtiju pa
di ttahquiju car nzajqui ca jin da tjegue, jontsje ca
xqui cuatiju ]ar dye car Jesucristo. GOhtjo co car tzi
P6jo, ca Ocja xi ddahquiju hnar ddadyo hmuy, cja
X1 nguzquiju ca ra nttzo ca ngui tuju. Ji ri ntzohui
pa to da ma, guegue xtru ndatsje car salvacion. Ca
to da mbeni ncjapy, 1 hiijxtsje, cja jin gui cierto ca
i ma. 10 Ca xtd emeju car Jesucristo, ncjahmu xi
dygjquiju ca ra yo vez Car Tzi Ta jitzi. Xi dygjquiju
di bbupju ddadyotjo, pa gu hmupjua hnar vida ra
z0, cja pa gu atiju car bbefi ca ya xi mbeni guegue i
nesta da ttate.

Lapaz que tenemos por medio de Cristo

11 Gui mbendiju, ja ngui ncjaju mahmeto,
porque nim pa ngui perteneju qui cjahni ca
Ocja. Jefa car raza israelita mi cjahni ca Ocja
mahmeto. Cu hfigjg israelita, gohtjo i cuatiju
ca hnar sefia jay cuerpoju, pa da mbeniju to i
ms]tl C]a guegue-cu mi tzanqul]a como nuqus:]u
jin te i cuati car sefia-ca pu jer cuerpoju. Mi
xihquiju, ji mi cjahniquiju ca Ocja. Nugdje, di
cjahni israelitaje, jofia Xetzetjo i ncuajtiguije ca
hnar sefia pa gu mbenije, i qahmgul]e ca Oqa
12 Nuqueju, gui mbeniju ja ngui ncjaju bbu ji bbe
ngu1 eme]u car Jesucristo. Ngu1 nguat1 cjahnitjoju,
ji mi jnequiju. Nin te mur ncjagueju ca cjahni
israelita. Ji mi tocaquiju ca promesa cua Xqui
ttun cu israelita. Ca Ocja bi dyghtibi ce cjahni
israelita hnar compromiso. Nuquiguejy, jin tema
compromiso bi dygjtiquiju guegue. Nim pa nguil



EFESIOS 2:13 vii EFESIOS 2:17

mpadiju ca Ocja. Ngui bbyjtsjeju hua jar mundo.
Ni mpa ngui mbenijy, jtoca di ddahquiju car
nzajqui ca jin da tjegue? 13 Nuquejy, gui cjahniju
jin gui judioju, mahmeto, ji mi tjequiju gui cuatiju
ca Ocja, pe nuya, ca xqui hfiemeju car Cristo Jesus,
car Tzi Ta jitzi xi cuajtiquiju ga bajtzi. Nuya, por
rd nguehca ga ndu guegue, car Tzi Ta jitzi ya
Xqui nuquiju ra zo. 14 Mdhmeto, mi whui cu judio,
co cu ji mi judio, mi wegueju. Nu car Jesucristo
bi nzojquiju di gohtjoju co ni car tzi ttijqui. Cja
yu xtu cuati guegue, ya xtd mpejniju, di gohtjoju,
ncjahms xtd cjaju hnaatjo ur raza. Nuya jin te i
weguiju. Ya xqui bbupju ra z6 gohtjo yu to 1 eme,
masque dur judio o jin dur judio. 15 Car Jesucristo
bi cumpli gohtjo ca i man car ley, cja bba mi du, bi
tjajquibi car ttzedi car ley. Ya jin to i nesta da den
ce mandamiento cja co ca costumbre cu i cuati
pu, pa da tzgh ca Ocja. Nuya, car Tzi Ta jitzi i
ccahti parejo gohtjo yu cjahni yu xi nguati jar dye
car Jesucristo, masque dur judio o jin dur judio.
Xi ngo &r muy guegue, i ccahti ra z6 gohtjo cu to
1 emebi car Tzi Ttu, cja nucw, 1 majtsjeju hneje.
16 Bbu mi du car Cristo pu jar ponti, bi nttzedi pu
ca mir whui cu judio, co cu cjahni cu ji mi judio.
Guejtjo bi nttzedi pu ca ji mi johui yu cjahni co car
Tzi Ta jitzi. Cue cjahni ce mi wegue mahmeto, ya
xi nguatiju car Jesucristo, cja ncjapu xca mpejniju.
Nuya, ncjahmu xtu cjaju hnaadi car familia, gohtjo
1 mejtiguiju ca Ocja.

17Bbumbu eh car Jesucristo, bi nzoh cu judio cja
co hneh cu cjahni cu jin gui judio. Bi xifi gohtjo,
ya xqui go 4r muy car Tzi Ta jitzi. Nuya, ca Ocja

di perdonabi yu cjahni ca ra nttzo ca mi tuju, cja
nuya, géhtjo di jogui di guatiju car Tzi Ta. 18 Ca xta
cuatiju jar dye car Jesucristo cja ca dar yojmu car
Tzi Espiritu ca Ocja, di gohtjoju di pehtziju derecho
gu cuatiju car Tzi Ta jitzi, cja gu Xijmu wm Tzi
Taju, masque di judioju o jin di judioju. 19 Nuqueju
hermano, masque jin gui judioju, car Tzi Ta jitzi
ya Xqui ccajtiquiju ncja ngu cu pe dda cjahni cu xi
hfieme. Guejtiqueju, 1 bajtziquiju ca Ocja. Nuya gui
pehtziju derecho ncja ngu cu derecho cu i pehtzi
ca cjahni judio cu xi hiieme car Jesucristo. Nuya,
jin gui nguati cjahnitjoju, cja jin gui cjahniju cu
jin guijmeya. Guejtiquigueju, gui minguju jitzi ya.
20 Nuqueju, gui jiicjmu hnar ngu ca xi tjgx pu X@tze
hnar cimiento ra z0, porque xcu hfiemeju car pal-
abra ca bi man qui jmandadero car Jesucristo cja
co cu profeta. Car palabra-ca i jiicjmi car cimiento
car ngu, cja guegue i jiiejmi ca hnar medo ca xi
tjajnira zo. Bbeto i ¢joti car doo-cd jar cimiento pa
da dgx qui minga-medohui. 21 Car ngu-ca i hiigte
digue gohtjo cu cjahni cu i emeju car ]esucrlsto cja
guegue-ca 1 nu car bbefi pa da ttgte ra zo. Segue
ba cuati cu cjahni cu 1 eme, 1 jiijmi doo cu ba
hnu. Ncjapu ga té car ngu hasta bbu xta zgx ca ra
nte ca xi fembi. Ncjadips hneje ga tsjox car ngu
ca Ocja. Bbu ya xi nguadi gohtjo, nubbu, ya xta
nigui hnar templo dra zo pa da tsjojtibi ca Ocja.
22 Guejtiquigueju hneje, gui jiicjmu ca dda medo
ca da fiuti jay cjoti car templo ca Ocja, como xcu
cuatiju jar dye car Jesucristo. Gui cjaju car templo
ca Ocja, como guegue i bbua mbo ir tzi muyju por
digue car Tzi Espiritu.

Pablo encargado del evangelio para los que no
eran judios

3

1 Nugo, dur Pablo, i cjojqui por rd nguehca xtu
Xij yu cjahni nur palabra digue car Jesucristo. Gue
yu cjahni yu jin gui judio di uni um muy di nzofo.
Eso, di nzoh ca Ocja por rd nguehqueju. 2 Pe ntoja
ya xcu dyg@deju, car Tzi Ta jitzi xi hiijixquigo pa gu
tungui nur ddadyo palabra digue car Jesucristo.
Eso, di nzoh quir minga-cjahniju ca jin gui judio.
3 Car Tzi Ta jitzi xi yjtigui hnar mfeni ca ji mi fa
mahmeto. Ya xtu xihquiju tengu palabra digue
ja i ncja car mfeni-ca. 4 Bbu xqui ccahtiju nar
carta-na, da jogui gui jfiaju ur huenda, cierto, xi
yjtiguil car Tzi Ta jitzi ca hnar mfeni ra tzi z6 ca
ji mi fah cu cjeya cu xi tjogui. Ddatsje ca Ocja
mi padi, como guegue bi dygte gohtjo yu i bbuy.
Tzudi, bbu di hiieh car Cristo jar joy, di cjajpi i
bajtzi ca Ocja ra ngu clase yu qahm jin gui jontsje
cu judio. > Car mfeni-ca jin ga tsjih cu cjahni cu
tiempo cu Xi tjogui. Cu tiempo-cu, jgfia cu cjahni cu
mi judio mi tsjijmu 1 cjahni ca Ocja. Pe nuya, ca
Ocja xpa menquiju cu dda qui jmandadero cja co
qui profeta, hne ga nzojquijy, cja por guegue car
Tzi Espiritu Santo, ca Ocja xi xijmu quijmandadero
hnar ddadyo mfeni digue car Cristo. 6 Gue nar
ddadyo mfeni-na xi tsjijquiju yu pa ya. Yu to da
hfieme car Jesucristo, tanto cu jin gui judio, cja co
hneh cu judio, da cjaju i cjahni ca Ocja, cja da ttun
cu bendicidn ca mi ttuni jgntsje ca judio mahmeto.
Di gohtjoju, como ngu xta cuatiju car Jesucristo, di
cjaju car cuerpo. Guejtjo di gohtjoju gu nuju car

promesa ca bitsjih cu cjahni judio mahmeto, tzudi,
gunuju car nzajqui ca jin da tjegue.

7Nuguigo, jin drd ntzogObbe pa gu ma nur evan-
gelio. Nu ca Ocja co ni car tzi pdjo bi nzojqui, bi
yjtigui te tza ra nze guegue, bi potigui cum mfeni,
cja bi ddajqui num cargo. 8 Nugo, jin te di mubbe,
jin te di sirve. Nu cu pé dda qui bajtzi ca Ocja,
i ndo muhui-ca. Nu ca Ocja bi nzojqui co ni car
tzi ttijqui, bi ddajqui nur bbefi nu dar nzoh cu
cjahni cu jin gui judio. Di xijmu te tza ra zo car
Jesucristo cja co te tza ra nzedi. Cua to da guati
jar tzi dye, da ttuniju hnar tjaja ra tzi zo. Ji bbe i
jogui gu ntiendeju ja i ncja car tjaja-ca, como ra
ndo jitzi. 9 Nugo, bi ttlxqulgo pa gu Xij yu cjahni
jaincja car mfeni ca Ocja ca ji mi fadi cu cjeya cu
Xi tjogui. Ddatsje ca Ocja mi padi, como guegue bi
dyate gohtjo yu 1 bbuy. 10 Nuya, ya xI ncja ca mi
mben car Tzi Ta jitzi desde ya ma yabbu. Ya xné
ngu cu cjahni, gohtjo jaba minguju, ya xi hfiemeju
car Cristo. Ncjapu Xcd nigui te tza ra z0 cja te
tza ra jitzi car mfeni car Tzi Ta jitzi. Hasta cu
angele cu bimandado pw jar jitzi, co ni cu dda ndaji
cu 1 pehtzi 4r cargoju, gohtjo da badiju ja i ncja
car mfeni ca Ocja. Bbu xta jiantiju cu cjahni ra
ngu cu ya Xi nguati car Jesucristo, nubbw, cja da
ndo hfio { muyju bbu. 11 Bbu ji bbe mi bbyj nur
mundo, ya xqui mben car Tzi Ta jitzi di cjajpi i
bajtzira ngu cjahni, minguju gohtjo tema joy, cja di
un car nzajqui ca jin da tjegue. Cja bbu mi nigui
cam Tzi Jmuju ]esucristo nubbu, bi zuh ca xqui
mben ca Ocja. 12 Ya xi jogui gu cuatiju car Tzi Ta
jitzi, gohtjoguiju, como ngu xta cuatiju jar dye car

Jesucristo. Ya jin di ntzuju, como ya xti padiju, da
nuguiju ra z6 cam Tzi Taju. 13 Eso, di xihquiju, jin
da ddahquiju ur dumuy ca dar hmujco hua jar fodi,
cja dar sufri por rd nguehqueju. Gui mbeniju, te
tza nguimahquiju ca Ocja, como di sufrigd hua pa
da jogui gui dygdeju ja ncja gri hmupju car Cristo
gohtjo ur tiempo.

Elamor de Cristo

14 Nuquigueju, Xi nzojtiqui ir tzi muyju cam Tzi
Taju jitzi, pa xqui cuatiju car Jesucristo. Eso, bbu di
ora, di djpi cam Tzi Taju da mOxquigueju. 15 Guegue
xi ungui nzajqui gohtjo yu cjahni yu i bbujcua jar
jOy, cja co hne gohtjo cu to bi bbuh pu jitzi. 16 Di 6jpi
da moxquije co ni car Tzi Espmtu pa gui stlju ca
gri hfiemeju, cja pa gui yojmu gohtjo co car ttzedi
ca Ocja. Ra ndo nze guegue, guejtjo i pehtzi gohtjo
ca di joniju. 17 Guejtjo di 6jpi cam Tzi Taju jitzi da
mOxquiju, pa segue gui yojme car Jesucristo, como
ya xqui padiju, guegue-ca i bbu mbo i muy yu to
xi hfieme, cja i ddahquiju car ddadyo hmuy ca guil
pehtziju ya. Cja pé di Ojpi ca Ocja da moxquiju pa
gui nxddiju gui mah quir minga-hermanoju, gohtjo
mbo ir muyju. 18 Di 6jpi cam Tzi Taju da moxquij,
nuqueju co hneje gohtjo cu pe ddaa cu xi hfieme
car Jesucristo, pa gui ntiendeju te tza ngu i neguiju
guegue-ca. Jin to i padi te tza ngu ga neguiju car
Jesucristo. Ra ndo ngutsje car jmajte. I jiiejmi nur
jitzi, nu jin gui fadi ja i ncja ca ra nxidi, cja co ja
i ncja ca rd ma, cja co ja incja ca ra nte. Jin gui
fadi jabu sta ra tzgte cja co jabu sta ra ttze. Ncjapu
hneje ga neguiju car Cristo, jin gui fadi jabu sta
ra ttze car jmajte. 19 Pe ndejma di 6jpi cam Tzi

Taju da moOxquiju pa gui padiju te tza ngu i neguiju
car Cristo, masque jin gu jotiju gu ntiendeju gohtjo
jaincja. Inesta gui padiju, cierto i ndo neguiju
car Jesucristo. Nubbg, da hmua mbo ir muyju car
jmajte ca Ocja, gohtjo co car ddadyo hmuy ca rihiie
guegue. Nubbu, drd ndo z06 gri hmupju, ncjangu ga
ne ca Ocja.

20 Nuya, bbu, gu mbeniju te tza rd zo cja te tza
rd nzeh cam Tzi Taju jitzi. Jin tza i ntji cja jin tza
1jitzi ca di 6jpiju guegue bbu di oraju. Nu ca Ocja
Xi ddajquiju car ttzedi, cja di yojmu-ca. Como ra
ndo nzedi guegue pa da moxquigdju, mas dra ngu
ca da ddajquiju cja mas dra ndo z6 ni ndra ngue ca
di 6jpiju. 21 Da ndo tsjojtibi cam Tzi Taju jitzi, como
guegue-ca bi hiiix car Cristo Jesus cja bu pejni pa
bi guzquiglju ca ndi tuju. Guejtjo da tsjojtibi ca
Ocja por ra nguejcoju, gohtjo yu to xi cjajpi i bajtzi.
Ncjapudafadite tzaranzedicja co te tzarajitzi qui
mfenicam Tzi Taju, cja da tsjojtibi gohtjo cu cjeya cu
ba eje, nim pa jabu dri guadi. Amén.

Unidos por el Espiritu

4

1Nugo, di bbu preso por ra nguehca dar man nir
palabra cam Tzi Jmuyju Jesucristo. Di xihquiju, gui
mbeniju, car Tzi Ta ]1t21 xi nzohquiju, Xi cjahqui 1
ba]t21qu1]u, cja por ra nguehca, i nesta gui hmupju
ra zo, nqa ngu ri ntzéhui. 2 Jin gui hiijxtsjeju, gui
cjaju jogui cjahni. Gui pehtziju paciencia bbu te
i cjahqui quer hfiohuiju, cja gui majtsjeju. 3 Gui
mbeniju ja ncja gri mféxju, cja jin gui wegueju,
como car Espiritu Santo xpa nziquiju gui gohtjoju

pa xcu cuatiju car Cristo. Como hnaadi quer Tzi
Jmuju, nuya da hnaadi quer mfeniju. 4 Di gohtjoju,
I mejtiguiju car Jesucristo, cja guegue-ca i ddajcoju
car ddadyo nzajqui ca di pehtziju. Ncjahmu di
cjaju car cuerpo car Cristo. Guejtjo hnaatjo car
Espiritu di yojmu. Hnaadi cam Tzi Taju Xi nzojquiju
pa gu ma gri hmupju guegue. 5 Hnaatjo cam Tzi
Jmuju i mandadoguiju. Hnaatjo car palabra xtu
emeju. Hnaatjo car tsjixtje xi ncjaguiju ca xta
teniju car Cristo. 6 Guejtjo, hnaatjo ca Ocja xi cjagui
ibajtziguiju, um Tzi Taju-ca. Guegue xi dygte gohtjo
yu 1 bbuy, cja i mandadobi. I bbu mbo um muyju,
gohtjoguiglju, como ngu xta emeju. I ddajquiju car
ttzedi cja co ni qui mfeni pa gu atiju car bbefi ca i
ne guegue.

7Ca Ocja xi ddajqui cum bbefiju. Cada hnaagoju
xi ttun ca xi ttungui 4r bbefi, gue car bbefi ca xi
jeguiju car Cristo. 8 Xincja ncja ngu ga mam pu jar
palabra ca Ocja pu jabuiina:

Bbu pé mibex pu jitzi, bi ziX cu preso ra ngu
Cja biunguiregalo cu cjahni cu mi teniju.

9 Como i mam pu jar Escritura: “Pé bi bax pu
jitzi,” di padiju, mismo car cjahni ca bi batze, gue
ca hnaa ca primero xcui gah pu jitzi, Xpa hiiecua
jar joy. 10 Guejtsje car Ttu ca Ocja bu cajcua jar joy
cja pé bibex pu jar ]1t21 pa da mandadobi gohtjo yu
i bbuy. 11 Cja bbu pé mi zgm pu, ncjahmu bi dda-
jquiju regalo, gohtjoguighju, como ngu xta emeju.
Xi ddajquiju cum cargoju, yojmi car tzi Espiritu
Santo pa da moxquiju gu pejpiju. Yu ddaaguigojy,
bi hiijxcoje ga jmandadero desde ér mudi. Mas ra
jitzi cam cargoje ca xi ttajquije. Cu pé ddaaguigoju,
bi cjaguiju profeta. Guegue-cu bi ttuni palabra ga

consejo pa da nzoh cu pé dda hermano. Cu pé
ddaa bi ttun car cargoju pa di tungui nur evangelio
pu jabu ji bbe i fadi. Cu pé ddaa, bi cjaju pastor,
cja cu pé ddaa ya, xi ttun car bbefi da ujti yu
hermano te i ma ndr palabra ca Ocja. 12 Ncjanu
xca ddajquiju cada hnaaguigoju cam bbefiju pa gu
fox cam minga-hermanoju. Cada hnaaguigoju gu
otiju hnar bbefi ca da sirvebi ca Ocja. Ncjapy, da
ngujqui cu cjahni cu da hiieme car Jesucristo, cja
mads da zej yu to ya Xi hileme, pa da zgti car cuerpo
car Cristo. 13 Bbu xtd tzghtzigbju gu hmupju ncja
ngu ga mben ca Ocja, nubby, ya jin gu wegueju ca
dar emeju. Nubbu, di gohtjoju gu padijujaincja car
hmuy car Cristo. Guncjajuncja hnar hiigjg, ya xna
nzedi, cja ya xqui padi ter beh ca da mefi. Guncjaju
ncja car Cristo, rd nzeh qui mfeni, ra ndo ngu car
ttijqui, cja jin te i bbetibi. 14 Ya jin gu hmupju ncja
hnar bajtzi ca ji bbe i cja 4r muy cja 1 eme gohtjo
ca i tsjifi. Ya xni ntzohui da zeh cam mfeniju, pa
jin to da jidjquiju. Ya jin gu emeju hnahfio palabra
cu jin gui ncjuani. Como i bbyj yu dda cjahni yu
i ndo padi da jinte I dyo gohtjo pu jabu i ne, i
gu segue gu emeju car palabra ca nquam cja gu
majmu-ca. Guejtjo gu madiju yum minga-cjahniju.
Ncjapu gu zediju ca dar yojmu car Cristo, hasta bbu
gu tzghtziju gu jiicjmu guegue. Car Cristo, ncjahmau
ér g hnar cjahni, cja nugoju, di jiicjmu car cuerpo,
como guegue i mandadoguiju. 16 Gue car Cristo
i ddajquiju car ddadyo nzajqui ca di pehtziju cja
co cam ttzediju. Ncja ngu nar cuerpo hnar cjahni,
1 bbu rd ngu qui parte, cja gohtjo 1 ntghtze cja i

mfoxju, di ncjagdju pu hneje. Bbu di yojmu car
Cristo cja di bbupju ra z6 yum minga-hermanoju,
di mfoxju pa gu zediju ca dar emeju, cja di majtsjeju.
Ncjaps ga ngujqui nér cuerpo car Cristo.

Lanuevavida en Cristo

17 Guejnu di xihquiju, como xi ddajqui cam
cargo cam Tzi Jmuju Jesus, di ddahquiju consejo
ja ncja gri hmupju. Ya jin gui ma gui hmupju
ncja ngu cu cjahni cu jin gui meya ca Ocja, como
nucy, rd ndo hmexuy qui mfeniju. 18 Xi ndo cjaju
memuy. Nim pa i padiju ter beh ca ra zo, ter beh
ca jin gui tz6. Jin gui padiju ja i ncja ca Ocja,
cja jin gui pehtziju car ddadyo hmuy ca ri hfie
guegue. 19Ya xi bbe 4r tzdju, 1 gtiju hmetz6. Ya
xi hfiemindo pa da dygtiju ca ra nttzo, hasta i
bbuh cue ddaa, ngu i ndo mp0Ojmu ga dydtiju cosa
ra nttzo. 20-21 Nuquigueju, como ngu xqui hfiemeju
car Jesucristo, hnahfio car hmuy ca xi ttujtiquiju
pa gui teniju ya. Pe bbu gui ncjadiju py, ncja ngu
mahmeto, nubbuy, jin te ntjumuy xcru hiiemeju nur
palabra nu i xijcOju digue cam Tzi Jmuju Jesus.
Gue nur palabra nu ncjuani. 22 Nuquigueju, gui
jleguiju ya ca ngui pejmu mahmeto. Gui dabeniju
car hmuy-ca, porque nxggue mar nttzo. GOhtjo ur
tiempo mi equiju quir nttzomfeniju. 23 Nuya, gui
hmupju hnar ddadyo hmuy, gui mbeniju cu jogui
mfeni cu ri hfieh ca Ocja. 24 Car ddadyo hmuy ca
Xi ddahquiju car Cristo 1 jiiejmi car hmuy guegue.
Gui segue gui teniju-ca, pa gui nxodiju gui hmupju
limpio cja jin te gri tuju.

25 Como ya xcu hfiemeju car Jesucristo, nuya, jin
gui majmu bbetjri. Cada hnaaquigueju, gui xih

quer hiiohui ca ncjuani, como ya jin di bbujtsjeju.
Di gohtjoju, di cjaju hnaatjo ar cuerpo, gue car
cuerpo cam Tzi Jmuju.

26-27 Bbu 1 ddahqui ur cue, gui mfodi pa jin gui
ma gui dygti ca rd nttzo. Cja bbu xcu tsjeyabi quer
hiiohui, dyo dé gui ncjapu. Ncjatica gui jion car
manera pa gri mpojmi, cja jin gui ungui lugar Ca
Jin Gui Jo da dahqui.

28 Ca to mur be mahmeto, ya jim pé da mpe. Da
nx0odi tema bbefi dra z6, pa da daja cja guejtjo pa
da jogui da mox cu to te i nesta.

29 Ya jin gui majmu palabra ra nttzo, sino que
gui majmu cu ra z0, pa da nzojtibi 4r muy ca to
da dygde. Gui mbeniju ter beh ca dri ntzohui gui
xih cu to gui fiahui, pa ncjapu gri dyghtibi ca ra zo.
30 Gui mbeniju, ya xqui yojmu car Tzi Espiritu ca
Ocja, eso, jin gui majmu tema palabra ca dri ungui
ur dumuy guegue. Ca Ocja xi ddajquiju car Tzi
Espiritu. Eso, di padiju, { mejtiguiju guegue, cja ba
eh car pa bbu xta dygjquiju nxggue ddadyo. Nubbu,
gu jiiejmu car Cristo, gohtjo dra tzi z6 cam hmuyju.

31 Bbu te xi cjahqui quer hfiohuiju, gui
dabenitjoju. Dyo gui mbeniju ja gri cohtziju, cja gui
jiejmu car cue. Ya jin gui ntujniju o gui hueniju. Ya
jin gui tzan quir hfiohuijy, cja jin to gui wju. 32 Gui
nxodiju gui mah quer hiiohuijy, cja gui juijquije.
Gui perdonabiju ca te xi cjahquiju, porque xi
ncjapu cam Tzi Taju jitzi xcd perdonaguiju ca ndi
tuju, por ra ngue cam Tzi Jmuju Jesucristo.

Como deben vivir los hijos de Dios

1 Nuquigueju, 1 bajtziquiju ca Ocja, i ndo
mahquiju-ca. Nuya bbu, ri ntzohui gui hmupju
ncja ngu quer Tzi Taju. 2 Gui hmupju quir
minga-cjahniju cor jmajte, ncja ngu car Jesucristo
bi majquiju cja bi do car vida por ra nguejcoju.
Bbu mi ndotsje car Jesus pa bi bbohti, bi ndo tzgh
car Tzi Ta jitzi. Bi ncja ncja ngu hnar tzi deti ca bi
jiiegui bi bbohti pa bi jiiahtibi ca Ocja.

3 Nuqueju, gui jieguiju gbhtjo cu cosa ra nttzo.
Jin da hmubi hnar hfigje hnar bbejiia cu ji xtra
ntjajtihui. Jin gui dygtiju hmetzo, cja jin gui ma
gui neciobiju car mejti pé hnar cjahni. Ya jin
gui mbeniju cu cosa-cy, como ji ri ntzohui da
mbengui nttzomfeni yi bajtzi ca Ocja yu ya xi
hiieme. 4 Guejtjo, ya jin gui majmu palabra ra
nttzo, cja hneh cu cosa cu ji ri ntzéhui gu faju, dyo
gul majmu-ce nu Mas pa gui cjajpiju da dendi cu pé
ddaa. Yajin gu mbeniju cu cosa-ca. Lugar digue gili
fiaju ncjapy, gui mbeniju ca ra z0o ca xi cjaquiju ca
Ocja cja gui dy0jpiju mpojcje. > Gui mbeniju, car Tzi
Ta jitzi jin da cuajti car cjahni ca i bbubi ca hnaa
ca jin gui ntjajtihui, ni digue car cjahni ca i yohti
bbejfia 0 i yohti dame, o i gti pé hnar cosa ra nttzo.
Ca Ocja guejtjo jin da cuajti car cjahni ca i nejpi
car mejti car hfiohui 0 i ndo ne da jfia, como nuca
1jfiejtihui caigti car cjahni ca iihtzibiidolo. Jin gui
gue ca Ocja i ccahti mbo ér muy. Jin da fiuti pu jitzi
cu to 1 dte ncjaps, como imandado pu cam Tzi Taju,
yojmi cam Tzi Jmuju Cristo. 6 Gui jfiaju ur huenda,
como i bbuh ca dda cjahni da xihquiju hnahnotjo
Da xihquiju, masque gu gtiju cosa ncja yu cja xta
xihquiju, ndejma da perdonaguitjoju ca Ocja, cja

da cuajtiguiju. Pejin gui cierto caiman cujidjte-cu.
Cu cjahni cu ya xni ma da bbediju, i gtiju cu cosa-cu,
cjaporranguehca, da ttun car castigoju. 7 Nuqueju
ya, dyo gui teniju cu cjahni cu i bbyjtjo ncjapu.

8 Ca hnar tiempo, cierto, ngui bbupju jar bbexuy.
Pe nuya, gui bbupju jar jiahtzi, como ya xcu
hfiemeju cam Tzi Jmuju Jesucristo. Nuya bbu, ri
ntzoéhui gui hiioju jar jiahtzi. 9 Porque ca to i dyo
jar jiahtzi, igti card zo cja i man cancjuani. Jin gui
nesta da gohmi ca i gte o da mehtzi 4r tz6. 10 Nuya
bbu, gui nxddiju gui dyetiju ca i tzgh cam Tzi Jmujs.
11 Cja jin gui ma gui mfoxju cu cjahni cu i gti ca
ra nttzo, como nucy, i bbujtiju jar bbexuy. Mejor
gui nzojmu, gui Xijmu jin gui tzo ca i gtiju, Xajma
da ntzohmitsjeju, cja da ne da guatiju jar jiahtzi.
12 Hasta ur hmetz6 gri majmu cu cosa ra nttzo cu
i oti cu dda cjahni ga nttaguitjo. 13 Nuqueju, bbu
gui nzojmu cu cjahni cu jin gui padi ja i ncja ca
Ocja, i pgni ncjahmu gar intzibi hnar tzibi pu jabu
rd hmexuy. Nubbd da jiiaju ur huenda, ra nttzo
ca i gtiju, Xajma da jiejmu pa da guatiju jar jiahtzi.
14 Xajma da ncja ncja ngu ga man car tzi himino,
ina:

Nuque, gui jiiejmi hnar cjahni i ajtjo, como ji bbe
gul padi ter beh ca ra zo.

Nuya, gui tz6 ya. Ya xqui nzohqui car Cristo.

Ine da ddahqui car tzi jiahtzi.

15 Nuqueju, ya xcu cuatiju jar jiahtzi guegue, eso
gui ntzohmiju ja gri hmupju. Jin gui ncjaju ncja
hnar dondo ca jin gui pah ca i gte, como nuquejs,
ya xqui padije ja i ncja ca Ocja. 16 Gui jioniju
cada mpa ja gri dyatiju ca ra z6 pa gui sirvebiju ca

Ocja, porque yu pa ya, i ndo cja ca ra nttzo. 17 Tji
ya ca. Nuya bbu, jin gui cjaju ncja hnar dondo.
Gui mbem]u ja gri hmupju pa da tzgh ca Ocja.
18 Bbu gui ne gui mpojme, dyo gui ntiju, porque
bbu ya xi nti hnar cjahni, i joti qui nttzomfeni
pa da dygti ca rd nttzo. Nuquigueju, mejor gui
jiieguiju da mandadoquiju car Tzi Espiritu Santo,
cja gui dyghtibiju car tzi voluntad. Nubby, ntjumuy
xqui mpojmu bbu. 19 Gui nzojtsjeju quir hiiohuiju
culeme. Gul meX_]H gui x0jtibiju salmo ca Ocja, o
himino, co pé dda tsjodi. Gui x0jtibiju cja guejtjo
gui mbeniju te i man ca palabra, cja gui mpojmu
gobhtjo mbo ir tzi muyju. 20 GOhtjo ur pa gui dydjpiju
cjamadi ca Ocja cam Tzi Taju por ra ngue ca i
cjahquiju. Como ya xcu cuatiju jar dye cam Tzi
Jmuju Jesucristo, gui nzojmu car Tzi Ta jitzi, cja gui
mbeniju, por guegue car Jesus dar cuatiju car Tzi
Ta.

Lavida familiar del cristiano

21 Gui hmupju cor ttijqui quir hfiohuiju, pa da
fadi, gui gohtjoju gui ihtzibiju cam Tzi Jmujw Jesus,
cja guegue-ca i mandadoquijs.

22Nuqueju, gui bbejiigju, ri ntzohui gui dygjti quir
dameju ncja ngu gri dyeijtiju cam Tzi Jmuju Jesu-
cristo. 23 Nu car hfigjg, i toca da mandadobi car
bbejiia, ncja ngu num fiaju i mandadobi num cuer-
poje. Ncjapu hneje, i mandadoguiju car Cristo,
gohtjoguighju como ngu xta emeju. Xi nguzquiju
ca ra nttzo ca ndi tuju, cja ri hfie guegue car
ddadyo nzajqui ca di pchtziju. 24 Yu to xi hfieme
car Jesucristo i tghmi guegue da motzi, cja i jiieguil
da mandadobiju. Da ncjadips hnar bbejfia co car

dame, da dygjte gohtjo ca te 1 bbejpi, como 1 padi
gue car dame i sostene.

25 Nuqueju, gui dameju, gui mah quir bbejiaju,
ncja ngu car Cristo i ndo maj yi cjahni, hasta bi
du por ra nguejcoju. 26 Bi do car vida pa bi cjagui
I mejtiguiju. Bbu ndu emebiju car tzi palabra cja
du xixtjeju, bi CCquuiju gohtjo ca ra nttzo ca ndi
tuju. 27 Car Cristo Xi joguiju cam hmuyjy, pa gu
hmupju limpio cja jin te gri tuju bbu xtd hmopju
delante guegue. Bbu Xta ncja-ca, gohtjo dra zo6 cam
vidaju, gu jiicjmu hnar bajtzi bbejiia ca ya xta ma
ar ntjajti, xi jie car vestido ra tzi nttaxi. Cam tzi
Jmuju Jesus 1 ne da ccajtiguiju nxggue dra zoguiju
pa gu jiiejmu guegue. 28 Ncja ngu ga majquiju car
Cristo, ncjadipu car hiigjg da mah car bbejfia. Da
madi cja da nu, ncja ngu ga maojtsje car cuerpo.
Porque ca to i mah car bbejfia, ncjahmu guejtsje
guegue i madi. 29 Di g6htjoju di ne num cuerpojs,
hasta di joniju car manera ja gar tziju cja co ja gar
nuju pa gu hmupju ra zo6. Jin di jicguiju gu tujs,
cja jin di untsjeju. Ncjadipu car Cristo i fojquiju cjai
nuguiju, gohtjoguigdju como ngu xtd emeju, 30 como
di cjaju ncja ngu car cuerpo guegue. Masque di
hnahfioju, cada hnaaguigoju, guejtjo I mejtiguiju
car Cristo, di gohtjoju. Eso, ya jin di bbujtsjeju,
como ri hiieh car Cristo cam nzajquiju. 311 mam
pw jar palabra ca Ocja, bbu ga ntjajti hnar hiigjg,
da zoh car ta cja co car me pa da hmubi car bbejfia.
Ncjahmu ya jin gui bbu yojo, ncjahmu ya xi cja
hnaatjo car vidahui. 32 Ncja ngu car hfigjg co car
bbejfia ca xi ntjajtihui, ya jin gui bbujtsjehui, ya
xi mpejni qui vidahui, ncjaps hneje car Cristo cja



EFESIOS 5:33 xXxi EFESIOS 6:7

co yi cjahni yu Xi nguatiju. Ya Xi mpejnihui-cé, ya
xXqui hnaadi cadr hmuyju. Masque jin di ntiendeju
gohtjo ja ncja ga hnaatjo ca mi yojo mahmeto, pe
di tz6 um muy, gue nur ntjajti i yjtiguiju ja ncja
ga mpejnihui qui vidaju qui bajtzi ca Ocja co ni
car vida car Jesucristo. 33 Guejtjo di mbembiquiju
ja ncja da hmubi qui bbejiia cua hiigjg cu Xi ntjajti.
GOhtjo yojmi da majtsjehui. Nur hfigjg da nu car
bbejiia ncja ngu ga nutsje guegue. Cja nur bbejiia
da dygijti ca i man car dame, da hiijhtzibi.

I Nuqueju, gui bajtziju, dygijtiju quer ta co quer
me, porque ya Xcu hfiemeju car Jesucristo, cja i
ne ca Ocja pa gui dygjtiju-ca. 21 bbuh ca hnar
mandamiento xi xijquiju ca Ocja, bbu gu gtiju-c4,
da ddajquiju hnar bendiciéon. I ma ncjahua car
mandamiento-ca: “Gui hiijhtzibi quer ta co quer
me. 3 Gui dygti-cd pa gui hmuy ra zo cja gui
hmujcua jar joy ra ngu cjeya.”

4 Nuquejw, gui taju, dyo gui cjaju ddajcue. Gui
nzojmu quir bajtziju cor ttijqui. Jin gui hna
huentitjoju 0 gui uniju bbu j ji ri ntzohui. Gui tedeju
rad z0, ncjangu ga ne cam Tzi ]mu]u]esucrlsto Gui
X0jpiju da dyeti ca ra z0, cja guejtjo gui ccahtziju
bbu i gti ca jin gu1 tz0.

5> Nuqueju, gui mefitjoju, dyejti quir jmuju. Gui
hiijhtzibiju cja gui mbeniju, i pehtziju derecho
da mandadoquiju. Gui sirvebiju rd z0, ncjahmu
gri sirvebiju car Jesucristo. 6 Jin gui jendi bbu
1 jantiquijue gul pejmu, ncja ngu ga dyeti ce dda
mefi. Nuqueju, gui sirvebiju gohtjo mbo ir muyju pa
ncjapu gri dygtiju ca da tzgh ca Ocja. 7 Gui mpojmu

gri pejpi quir patronju, ncjahmu gri sirvebiju cam
Tzi Jmuju Jesus, como jin gui jgfia yu cjahni gui
sirvebiju. 8 Ya xqui padiju, cam Tzi Jmuju Jesu-
cristo i ccajtiguiju parejo, yu jmu cja co yu mefi.
GOhtjo ca di gtiju, bi janti ca Ocja, cja bbu gui ¢ti ca
ra z0, guegue da ddahqui quer tjaja.

9Nu yu hfigjg yu i hiii mefi, da ndju ra z6 hneje,
Cja jin da dé da gohmi da castigaju. Gui mbeniju, i
bbuh quer Jmugueju pu jar jitzi hneje, mismo-ca,
éar Jmu quir mefiju hneje. Cja guegue i nuguiju
parejo gbhtjoguigOju, tanto yu mefi, tanto yu jmu.

Las armas espirituales del cristiano

10 Nuya bbu, gui zediju gui hfiemetjoju cam Tzi
Jmuju Jesus, cja guegue da moxquiju co ni car ttzedi.
11 Ca Ocja xi xijquiju ja gar mfendetsjeju bbu di
ntextiju ca Jin Gui Jo. Gui mbeniju ter beh ca xi xi-
jquiju cja gui dyatiju ncjaps, pa jin da dahquiju-ca.
127in gui gue yu cjahnitjo di ntgxtiju, gue qui moxte
ca Jin Gui Jo, co cu pé dda angele cu 1 ntgxtihui ca
Ocja, cja co gohtjo tema ndaji rd nttzo. Nucé i
pehtziju ér ttzedi da mandado hua jar mundo yu
pa ya, i mfoxju car jmandado ca Jin Gui Jo. Hasta
i bbuh cu ddda cu i1 dyo pu jitzi ncja ngu cu angele
cu ra zo0, 1 huihtzibi car jmandado ca Ocja hua
jar joy. 13 Nuya bbu, gui mbeniju ja i ncja ca di
ntextije, cja gui hmupju listo pa gui zediju. Ca Ocja
ya Xi Xijquiju ja gar tajpiju ca Jin Gui Jo cja co qui
moxte, bba ga nguajquiju. Gui zediju bbuy, pa jin da
dahquiju, cja pa da jogui gui segue gui teniju car
Jesucristo. 14 Gui dygtiju ncja ngu hnar sundado
bbu i je car traje ga xitteguli, i fojtsje car cuerpo pa
jin da ntjohti. Gui hfiemeju gohtjo mbo ir muyju

ndar palabra ca Ocja nu 1 Xijquiju ca ncjuani, pa gui
zediju, ncja ngu car sundado i nguti car nguti pa
da zetibi car muy, cja da mehtzi fuerza. Nuqueju,
como ya xXqui yojmu car Jesucristo, gui mbeniju,
ya xqui ccajtiquiju ca Ocja ncjahmu jin te gri tuju.
Eso, da jiiu ir muyju, ncja ngu car sundado ca
Xi mgjti hna pedazo ur Xittegui jar tifia pa jin da
ntjohti. 15> Guejtjo gui hmupju listo pa gri xijmu
cu cjahni nur evangelio. Gui xijms, ya Xi hmoh
madé car Jesucristo, cja ya Xi jogui gu cuatiju car
Tzi Ta jitzi. Da ncjaps gri jiiejmu hnar sundado,
i tihti qui zextji pa da jogui da hfio gohtjo pu jabu
da ma. 16 Guejtjo gui hfiemetjoju, gbhtjo mbo ir
muyju, ca Ocja da cumpli gohtjo ca Xi xijquiju. Car
mfeni-ca da jiigjmi hnar escudo ca i penti hnar
sundado, co nica, ri ccax cu flecha ga tzibi cu ba
en car contra. Nuqueju, jin gui yomfeniju ca gri
hiiemejy, pa jin da dahquiju ca Jin Gui Jo, como
guegue dé ijon car manera da jidjquije, 1 Xijquiju
jindancja caximan ca Ocja. 17Hnar sundadoijux
car fuy ga ttegui, pa da gohmpi car fia. Nuqueju, ya
xqui padiju, car Cristo xi nguxquiju pu jar dye ca
Jin Gui Jo cja xi ddahquiju hnar ddadyo nzajqui,
pa da cuajtiquiju pu jabu bi bbu guegue bbu xta
zeh car tiempo. Eso, gui mbeniju-ca, cja jin te
gui tzuju. Guejtjo gui cupaju nur tzi palabra ca
Ocja, como xi ddajquiju-ca car Tzi Espiritu Santo.
Ndér palabra ca Ocja 1 jiiegjmi hnar espada pa gu
mfojtsjcju cja pa gu tapi cam contraju. 18 Jin gui
jiejmu ca gri nzojmu ca Ocja. GoOhtjo ur tiempo
gui fighui mbo ir muyju, cja car Espiritu Santo
da xihquiju ter beh ca gui dyojpiju cam Tzi Taju

jitzi. Gui tzodiju, gui jiiaju ur huenda pa jin da hna
jibhquiju cam contraju. Jin gui desmayaju ca gri
orabiju cu pé dda hermano hneje, gohtjo cu to i
ten car Jesucristo. 19 Guejtjo, gui nzojmu tzu ca
Ocja por ra nguejquigo, da moéxqui pa jin gu ntzu
bbu xta ttzojnqui. Gui dy0jpiju da xijqui palabra
ra nzedi, dri ntzéhui pa da dygh cu cjahni cu dra
bbuh pu jar jujticia. Porque di ne gu ma ra zo,
ja incja gohtjo nur tzi ddadyo jiia nu xi dojqui car
Cristo. 20 Guehca xtu xij yu cjahni nur palabra-nu,
eso di bbujco fodi. Pe ndejma 4r jmandaderogui
car Jesucristo. Gui dyojpiju tzu ca Ocja da moxquigd
pa gu xij yu cjahni car palabra ncja ngu ri ntzéhui.
Jin gu pehtzi um tz0 cja jin gu ntzu.

Saludos finales

21 Nuya bbu, car hermano Tiquico da xihquiju
te di cja o te di pefi. Guegue um hfiohuiju, 1 pejpi
cam Tzi Jmuju Jesucristo gohtjo mbo ér muy. 22 Ya
Xtra pejnigo pu jabu gul bbupju pa gui padiju te di
tjoguije hua, cja da jiu ir muyju.

23 Guejnu di negd, da hmuy rd z6 gohtjo cu her-
mano. Cam Tzi Taju jitzi, yojmi cam Tzi Jmuju
Jesucristo da moxquiju pa gui majtsjeju cja gui
segue gui hiiemeju. 24 Cam Tzi Taju da motzi gohtjo
yu cjahni yu i ten cam Tzi Jmuju Jesucristo, guejys
jin guijejmu carijioniju ca Ocja gohtjo mbo i muyju.

Amén.
I ttzedi hua nar carta-na.

